
ABSTRAK 


Sekularisme  adalah  merupakan  sesebuah  sistem  etika  yang  berteraskan  kepada  moral 
 alamiah dan terlepas dari agama-wahyu dan juga supranaturalisme. Dalam aspek politik, 
 sekularisme  biasa  diartikan  sebagai  suatu  fahaman  yang  menganjurkan  konsep 
 pemisahan  di  antara  agama  dan  kenegaraan.  Kajian  ini  menghuraikan  sekularisme 
 politik  dalam  dua  parti  Islam  di  Indonesia  yang  memiliki  kedekatan  sejarah  dengan 
 Nahdlatul  Ulama  dan  Muhammadiyah  iaitu  Partai  Kebangkitan  Bangsa  (PKB)  dan 
 Partai  Amanat  Nasional  (PAN).  Kajian  ini  adalah  bersifat  kualitatif  dengan 
 menggunakan  kaedah  analisis  data  secara  induktif,  deduktif  dan  analisis-kritis.  Kajian 
 ini juga adalah merupakan gabungan antara kajian perpustakaan dan lapangan. Metode 
 pengumpulan  data  yang  diterapkan,  terbagi  kepada  dua  macam  iaitu  metode 
 dokumentasi,  dengan  cara  menghimpun  bahan-bahan  tertulis  seperti  buku,  karya  tulis 
 ilmiah, artikel dan sebagainya. Metode lapangan merupakan temubual terbuka. Melalui 
 kedua pendekatan tersebut, kajian mendapati bahawa PKB dan PAN adalah merupakan 
 parti  Islam  substantif  yang  memahami  bahawa  Islam  dan  negara  memiliki  konstruk 
 hubungan  simbiotis  mutualistis  yang  tidak  dapat  dipisahkan  langsung,  namun  pada 
 masa  yang  sama  tidak  dapat  disatukan.  Kajian  juga  mendapati  ada  beberapa  unsur 
 sekularisme  politik  dalam  kedua-dua  parti  diatas.  Antara  unsur-unsur  tersebut  adalah 
 sikap  parti  untuk  meletakkan  Islam  sama  taraf  dengan  agama-agama  lain  dan  tidak 
 menjadikannya sebagai satu-satunya landasan ideologis parti. Selain itu, PKB dan PAN 
 juga mendakwa dirinya sebagai parti terbuka dan inklusif serta tidak membatasi sistem 
 keahliannya  daripada  kalangan  orang  Islam  sahaja.  Keanggotaannya  juga  terbuka 
 kepada  orang-orang  yang  bukan  Islam.  Sekularisme  politik  seumpama  ini  juga  dapat 
 diamati  secara  lebih  mendalam  berkait  budaya  politik,  di  mana  Islam  mengalami 
 keruntuhan  sebagai  pemberi  legitimasi  politik  serta  dijadikannya  demokrasi  dan 


University


of  Malaya



(5)iv 


kebangsaan  sebagai  pengganti  sumber  legitimasi  tersebut.  Sekularisme  pada  budaya 
 politik  ini  menjadi  lebih  buruk  dengan  hilangnya  identiti  PKB  dan  PAN  sebagai  parti 
 Islam. Kedua-dua parti tersebut tidak ingin untuk disebut sebagai parti Islam dan merasa 
 lebih  sesuai  untuk  dikelompokkan  sebagai  bahagian  daripada  parti  nasional  yang 
 terbuka dan inklusif. Kajian juga mendapati bahawa sekularisme politik dalam PKB dan 
 PAN ditimbulkan oleh faktor-faktor kepemimpinan, pemerintah dan intelektual Muslim 
 pada tahun 1970an. Di satu sisi, ketiga faktor di atas telahpun berjaya meletakkan Islam 
 dan  demokrasi  atau  kebangsaan  dalam  suatu  hubungan  yang  harmoni,  namun  di  sisi 
 lain, meruntuhkan sisi ideologis dan identiti keIslaman PKB dan PAN.  

ABSTRACT 


Secularism  is  an  ethical  system  founded  on  the  principle  of  natural  morality  and 
 independent of revealed religion or supernaturalism. In the political realm, secularism is 
 generally  defined  as  a  concept  that  exhorts  the  separation  between  religion  and  state. 


This research seeks to elucidate political secularism in two Islamic parties in Indonesia: 


Partai  Kebangkitan  Bangsa  and  Partai  Amanat  Nasional  that  traditionally  enjoy  a 
 historical  connection  with  Nahdlatul  Ulama  and  Muhammadiyyah.  This  research  is 
 qualitative employing inductive, deductive and analytical-critical methods for analyzing 
 the  data.  It  is  a  combination  of  both  library  and  field  research.  Data  was  collected 
 through  documentation  compiling  books,  papers,  articles  and  the  likes,  and  open 
 interviews.  Through  applying  these  methods,  the  study  figures  out  that  both  PKB  and 
 PAN are of substantive Islamic parties conceiving a symbiotic-mutualistic construct of 
 relation  between  Islam  and  state;  each  of  which  is  inseparable  and  yet  irreconcilable. 


The study also discovers certain elements of political secularism in both parties. Among 
 these elements are the parties’ stance in placing Islam on a par with the other religions 
 and  their  reluctance  in  rendering  it  as  the  sole  ideology.  PKB  and  PAN  furthermore 
 declare themselves as open and inclusive parties not confining their membership only to 
 the  Muslims.  The  membership  is  also  open  to  the  non-Muslims.  Such  political 
 secularism  is  also  apparent  in  their  political  culture  in  that  Islam  declines  to  be  the 
 source  of  political  legitimacy  being  substituted  by  both  democracy  and  nationalism. 


This  secularism  on  political  culture  is  becoming  even  worse  as  Islam  ceases  to  be  the 
 identity  of  PKB  and  PAN  as  Islamic  parties.  Both  parties  are  disinclined  to  be 
 designated  as  Islamic  and  concurring  with  their  agglomeration  as  national,  open  and 
 inclusive parties instead. The study also discloses that the apparent political secularism 
 in  PKB  and  PAN  is  inflicted  by  various  factors  like  leadership,  government  and  the 
 1970s’  Muslim  intellectuals.  On  the  one  hand,  these  three  factors  have  successfully 

harmonized Islam and democracy or nationalism, but on the other, they overthrown the 
 Islamic ideology and identity of PKB and PAN. 

BAB 1 
 PENDAHULUAN 


1.1 Pendahuluan

Penelitian  ini  bermula  daripada  kerisauan  penulis  setelah  mendapati  bahawa 
 sekularisme  yang  merupakan  suatu  cabaran  intelektual  ke  atas  umat  Islam  telah  mula 
 meresap  ke  dalam  amalan-amalan  yang  pelbagai.  Walaupun  penolakan  secara  teoritis 
 terhadap  sekularisme  telah  banyak  dilaksanakan,1  namun  penegasan  secara  konkrit 
 masih  sangat  terbatas.  Hal  ini  bermaksud  pada  tahap  wacana,  idea  sekularisme 
 mendapat tentangan daripada umat Islam. Walau bagaimanapun, realitinya, sekularisme 
 ini masih berlaku, malah telah diamalkan.2


Oleh  itu,  penulis  beranggapan  bahawa  perkara  ini  perlu  diberi  perhatian  oleh 
 semua  pihak  bagi  mendapatkan  idea  untuk  menyelesaikannya  secara  bersama-sama. 


Oleh  yang  demikian,  dalam  tesis  ini,  penulis  akan  melakukan  kajian  untuk 
 menganalisis  sekularisme  politik  yang  wujud  dalam  Partai  Kebangkitan  Bangsa 
 (selepas ini disebut PKB) dan Partai Amanat Nasional (selepas ini disebut PAN). 


1.2 Latar Belakang Masalah 


Sekularisme merupakan antara topik kajian yang sering dibincangkan oleh ahli-
 ahli  akademik.  Semenjak  kemunculanya  di  Barat,  sekularisme  disebarkan  sebagai 
 sesuatu yang menyebabkan terbentuknya sesebuah sistem etika yang berteraskan kepada 


       


1  Antara  bahan  rujukan  yang  dapat  diguna  bagi  melawan  idea  sekularisme  sebagai  cabaran  pemikiran 
 ditulis  oleh  Syed  Muhammad  Naquib  Al-attas, Islam  and  Secularism  (Kuala  Lumpur:  International 
 Institute  of  Islamic  Thought  and  Civilization  (ISTAC),  1993),  HM.  Rasjidi, Koreksi  Terhadap  Drs. 


Nurcholish  Madjid  Tentang  Sekularisasi  (Jakarta:  Bulan  Bintang,  1977),  Prof.  Dr.  Faisal  Ismail,  MA, 
 Membongkar  Kerancuan  Pemikiran  Nurcholish  Madjid  Seputar  Isu  Sekularisasi  Dalam  Islam  (Jakarta: 


PT Lasswell Visitama, 2010) dan sebagainya. 


2  Lihat  M.  Dawam  Rahardjo,  “Kata  Pengantar,”  dalam  Budhy  Munawar  Rachman, Argumentasi  Islam 
 Untuk  Sekularisme;  Islam  Progresif  dan  Perkembangan  Diskursusnya  (Jakarta:  PT  Gramedia 
 Widiasarana Indonesia, 2010), xxxii. 

moral  alamiah  dan  terlepas  daripada  agama-wahyu  dan  juga  supranaturalisme.3
 Fahaman  ini  menegaskan  bahawa  perlunya  pemisahan  yang  tegas  antara  perkara-
 perkara  yang  dianggap sacred  atau  suci  dan  perkara-perkara  yang profane  atau  biasa. 


Fahaman  ini  juga  memberi  kesedaran  kepada  masyarakat  tradisional  untuk  memberi 
 perhatian  yang  khusus  terhadap  kehidupan  mereka  di  dunia  ini  berbanding 
 membincangkan perkara-perkara langit yang menjadi bidang kuasa Tuhan. Fahaman ini 
 menyifatkan kehidupan duniawi sebagai inferior, dan kehidupan ukhrawi pula dikenali 
 sebagai kehidupan yang superior.4


Sekularisme  ternyata  meliputi  bidang  yang  sangat  luas  dan  dapat  diaplikasikan 
 dalam seluruh aspek kehidupan manusia.  Ianya bukan sahaja berlaku secara sederhana 
 dalam  bentuk  terpisahnya  seseorang  manusia  daripada  simbol-simbol  keagamaannya, 
 namun  berlaku  dalam  bentuk-bentuk  yang  lebih  khusus  dan  bersifat  dalaman.  Dalam 
 konteks  berikut,  perlu  juga  difahami  bahawa  sekularisme  terdapat  dalam  pelbagai 
 bentuk  dan  berlaku  dalam  pelbagai  proses.5  Harvey  Cox  menyatakan  bahawa 
 sekularisme sememangnya menegaskan beberapa kenyataan penting, iaitu pengosongan 
 dunia  daripada  nilai-nilai  rohani  dan  agama,  serta  pembebasan  pemikiran  politik 
 daripada unsur-unsur rohani atau agama. Sekularisme juga mempengaruhi pembentukan 
 semula keatas nilai-nilai khusus  dalam ajaran sesuatu  agama dan memberikan peluang 
 sepenuhnya kepada manusia, sebagai pelaku dan pembentuk sejarah, untuk menentukan 
 nilai-nilai  pengganti (substitute)  yang dianggap lebih  benar dan sesuai  dengan konteks 
 waktu dan tempat mereka menjalani kehidupan.6


       


3  “Secularism  is  an  ethical  system  founded  on  the  principle  of  natural  morality  and  independent  of 
 revealed  religion  or  supranaturalism”.  George  J.  Holyoake, English  Secularism  (Chicago:  the  Open 
 Court Publishing Company, 1896). 


4 Harvey Cox, the Secular City; Secularization and Urbanization in Theological Perspective (New York: 


the Macmillan Company, 1965), 19-20. 


5 Peter L. Berger, The Social Reality of Religion (London: Faber and Faber, 1969), 108-109. 


6 Harvey Cox, the Secular City, 17-37. 

Dari  segi  politik,  sekularisme  menegaskan  bahawa  negara  perlu  merancang, 
 mengamalkan  dan  mengembangkan  aktiviti-aktiviti  politik  dengan  cara  meyakinkan 
 tanpa  melibatkan  unsur-unsur  agama  di  dalamnya  walaupun  sedikit.  Oleh  yang 
 demikian,  agama  menjadi  semakin  terasing  daripada  kehidupan  umum  seluruh 
 masyarakat.  Sekularisme  politik  ini  juga  mendorong  pembentukan  keterikatan  seluruh 
 anggota  masyarakat  terhadap  nilai-nilai  universal  dan  menghindarkan  diri  daripada 
 memihak secara eksklusif terhadap sesuatu agama tertentu.7


Partai Kebangkitan Bangsa (PKB) dan Partai Amanat Nasional (PAN)

Ketika  isu  mengenai  hubungan  Islam  dan  negara  sedang  hangat  dibincangkan, 
 muncul suatu  paradigma politik baru  yang berupaya menjadi neutral  antara kedua-dua 
 kutub pemikiran politik lama di Indonesia. Mengikut klasifikasi “santri” dan “abangan” 


seperti  yang  dinyatakan  oleh  Geertz,  gerakan  politik  umat  Islam  di  Indonesia  boleh 
 dibahagikan  kepada  dua  kutub  pemikiran  yang  sangat  ekstrim  iaitu  kelompok 
 nasionalis-Islam  dan  kelompok  nasionalis-sekuler.8  Dikotomi  “santri-abangan” 


seumpama  ini  menyebabkan  munculnya  dua  kelompok  Islam,  masing-masing  dengan 
 sentimen  budaya  yang  berbeza,  yang  kemudiannya  berkembang  menjadi  aliran-aliran 
 politik  yang  saling  bersaing  bagi  merebut  kuasa  dan  pengaruh  di  pentas  politik 
 kebangsaan  di  Indonesia.  Kedua-dua  golongan  Islam  dan  kebangsaan  ini  tidak 
 bersepakat  mengenai  hubungan  yang  tepat  antara  Islam  dan  negara.  Secara  umumnya, 
 kalangan  penggerak  Islam  (nasionalis-Islam)  mengetengahkan  Islam  sebagai  dasar 
        


7  Mengikut  kepada  rumusan  yang  dinyatakan  oleh  Bellah,  keterikatan  kepada  nilai-nilai  universal  dan 
 menghindarkan  diri  daripada  pemihakan  yang  sangat  eksklusif  terhadap  satu  agama,  adalah  matlamat 
 utama yang dicita-citakan oleh projek civil religion sepertimana yang berlaku di Amerika Syarikat. Untuk 
 perbahasan  lebih  terperinci  mengenai  civil  religion,  sila  merujuk,  misalnya,  Robert  N.  Bellah,  “Civil 
 Religion  in  America,”  dalam Religion  in  America  (Daedalus,  Vol.  96,  No.  1,  dipublikasikan  oleh  The 
 MIT  Press  on  behalf  of  American  Academy  of  Arts  &  Sciences  (Winter,  1967),  1-21,  Jean  Jacque 
 Rousseau, The Social Contract, Book IV (London; Everyman, 1913), John A. Coleman, “Civil Religion,” 


dalam Sociological  Analysis  Vol.  31,  No.  2  (The  Oxford  University  Press,  Summer,  1970),  67-77  dan 
 sebagainya. 


8  Untuk  Keterangan  lebih  lanjut,  sila  lihat  Clifford  Geertz,  Abangan,  Santri  dan  Priyayi  dalam 
 Masyarakat Jawa (Jakarta: Pustaka Jaya, 1981). 


University


of  Malaya



(20)4 


negara, sebaliknya, kalangan penggerak kebangsaan (nasionalis-sekuler) menginginkan 
 negara yang bersikap neutral terhadap agama.  


Semenjak  penubuhan  kedua-dua  parti  tersebut  pada  tahun  1998,  Partai 
 Kebangkitan  Bangsa  (PKB)9  dan  Partai  Amanat  Nasional  (PAN)10  menunjukkan  satu 
 bentuk  perjuangan  politik  yang  cukup  berbeza  berbanding  bentuk  perjuangan  politik 
 penggerak  nasionalis-Islam  dan  nasionalis-sekular  yang  telah  dinyatakan  di  atas. 


Manakala penggerak nasionalis-Islam menegaskan bahawa perlunya ideologisasi  Islam 
 dalam  konteks  kepolitikan  nasional,  kelompok  “tengah”ini  lebih  bersikap  sederhana 
 dengan  menerima  Pancasila  sebagai  ideologi  negara.  Pendapat  ini  berbeza  dengan 
 kumpulan  nasionalis-sekular,  di  mana  kumpulan  ini  menginginkan  pemisahan  antara 
 agama (Islam) dan negara. Kumpulan baru ini menegaskan bahawa perlunya perkaitan 
 antara kedua-dua unsur tersebut. Namun, perkaitan tersebut tidak perlu dilakukan secara 
 simbolistik  atau  formalistik  sepertimana  yang  dikembangakan  oleh  model  pendekatan 
 kumpulan pertama. Justeru, model pendekatan yang diperlukan merupakan transformasi 
 nilai-nilai luhur agama (Islam) ke dalam sistem politik dan kenegaraan tanah air dengan 
 menghindarkan diri  sejauh mungkin  daripada menggunakan simbol-simbol  keagamaan 
 yang dinilai terlalu rigid atau kaku.  


Inilah  paradigma  politik  substantif  yang  diperjuangkan  oleh  PKB  dan  PAN. 


Kedua-duanya  adalah  parti  politik  Islam  kerana  memiliki  asas  massa  umat  Islam  dan 
 dipimpin  oleh  tokoh-tokoh  Muslim.  Walau  bagaimanapun,  PKB  dan  PAN  lebih 
 memilih  Pancasila,  berbanding  Islam,  sebagai  ideologi  parti  dan  menjadikan 


       


9 PKB yang ditubuhkan pada 23 Juli 1998 di Jakarta Selatan adalah merupakan medium bagi penyaluran 
 aspirasi politik kaum Nahdliyyin sehingga memiliki cita-cita politik dan ideologi yang berpunca daripada 
 landasan  politik  Nahdlatul  Ulama  (NU).  Effendy  Choirie,  Islam-Nasionalisme;  UMNO-PKB  Studi 
 Komparasi dan Diplomasi (Jakarta: Penerbit Pensil-324, 2008), 127.  


10  PAN  ditubuhkan  pada  23  Ogos  1998  di  Jakarta  dengan  menjadikan  sebahagian  besar  warga 
 Muhammadiyah sebagai pemilihnya. Lihat “Penulis tidak diketahui”, Almanak Parpol Indonesia; Pemilu 
 1999  (Bogor:  SMK  Grafika  Mardi  Yuana;  1999),  143-147  dan  Suadi  Asyari, Nalar  Politik  NU  dan 
 Muhammadiyah over Crossing Java Sentris (Yogyakarta: LKiS, 2009), 141. 

kebangsaan  serta  pluralisme  sebagai  platform  politik  mereka.11  Dengan  memilih 
 paradigma  politik  subtantif  ini,  PKB  dan  PAN  berusaha  untuk  memecah  kebuntuan 
 pemikiran  politik  Islam  di  Indonesia  yang  sering  dikategorikan  secara  dikotomis  dan 
 berlawanan  antara  model  nasionalis-Islam  dan  nasionalis-sekuler  sepertimana  yang 
 telah dinyatakan disebutkan diatas. Dengan bersikap sederhana (moderate) dan bergerak 
 ke tengah tanpa menyebelahi mana-mana pihak tersebut secara ekstrim, PKB dan PAN 
 berupaya  meletakkan  satu  bentuk  hubungan  yang  harmoni  antara  agama  (Islam)  dan 
 negara.  Oleh  yang  demikian,  hubungan  ini  sedikit  sebanyak  dapat  menampung  unsur-
 unsur politik Islam dan sekular secara bersamaan dalam satu gengaman tangan.      


Menurut  penulis,  paradigma  politik  seumpama  ini  amat  menarik  untuk  dikaji 
 dengan  lebih  lanjut.  Hal  ini  demikian  kerana  pendekatan  ini  merupakan  sesuatu 
 pendekatan  politik  relatif  baru,  yang  mana  kebanyakan  parti  politik  Islam  yang 
 ditubuhkan  setelah  keruntuhan  Orde  Baru  sedikit  sebanyak  mula  menjadikannya 
 sebagai  landasan perjuangan  politik mereka. Walau bagaimanapun, jelas  menunjukkan 
 bahawa  paradigma  politik  substantif  ini  sedikit  sebanyak  telah  mencetuskan 
 kebimbangan.  Pilihan  politik  untuk  menyatukan  Islam  dan  kebangsaan  dalam  satu 
 format  penyatuan  yang  harmoni  ini  jelas  bukanlah  perkara  yang  mudah.  Sebaliknya, 
 ianya  telah  dapat  memberikan  pelbagai  impak  negatif.  Bagi  sesetengah  masyarakat, 
 wujud  kesukaran  untuk  mengenalpasti  identiti  PKB  dan  PAN  itu  sendiri.  Persoalan 
 sama  ada  kedua-dua  parti  ini  merupakan  parti  Islam  atau  parti  sekuler,  menjadi 
        


11  Lili  Romli, Islam  Yes,  Partai  Islam  Yes;  Sejarah  Perkembangan  Partai-Partai  Islam  di  Indonesia 
 (Jakarta: Pustaka Pelajar, 2006), 122. Perkara ini juga dijelaskan oleh Sri Utaria. Menurut beliau, dengan 
 memilih paradigma politik substantif, PKB dan PAN meyakini bahwa Islam tidak menentukan peraturan-
 peraturan  bernegara  dan  sistem  pemerintahan.  Meskipun  memiliki  basis  dukungan  daripada  Nahdlatul 
 Ulama  dan  Muhammadiyah,  kedua-dua  parti  tersebut  juga  tidak  menggunakan  Islam  sebagai  asas 
 kepolitikannya.  Lihat  Sri  Utaria,  “Tipologi  Politik  Partai  Islam  di  Indonesia:  Kontestan  Pemilu  2004” 


(Undergraduate Dissertation, Fakultas Syariah, Institut Agama Islam Negeri Yogyakarta, 2008), 107, 112 
 dan  117.  Berkait  ideologi  PKB  lihat  DPP  PKB, Membangun  Politik  Rahmatan  Lil’Alamin;  Hasil-hasil 
 Musyawarah  Kerja  Nasional  I  PKB  dan  Silaturrahmi  Alim  Ulama  (Jakarta;  DPP  PKB,  1999),  132  dan 
 Sekretariat  Jenderal  DPP  PKB, Anggaran  Dasar  dan  Anggaran  Rumah  Tangga  PKB,  Hasil  Muktamar 
 Luar Biasa PKB, di Ancol (Jakarta 2008). Berkait ideologi PAN, sila lihat, Platform dan Anggaran Dasar 
 Anggaran Rumah Tangga Partai Amanat Nasional (Hasil Kongres III PAN di Batam, 8-10 Januari 2010), 
 5. 

pertanyaan  besar  bagi  sesetengah  masyarakat.12  Tidak  dapat  dinafikan  bahawa  setakat 
 ini  masih  ramai  masyarakat  Indonesia  yang  meletakkan  pilihan  politik  mereka 
 berdasarkan kumpulan parti nasionalis-Islam dan nasionalis-sekular. Oleh itu, kejelasan 
 identiti politik menjadi syarat mutlak bagi kedua-dua PKB dan PAN untuk memenangi 
 pilihan politik masyarakat tersebut.  


Berdasarkan  kenyataan  tersebut,  penulis  yakin  bahawa  kajian  terhadap 
 sekularisme  politik,  khususnya  berkaitan  dengan  unsur-unsur  sekular  dalam  PKB  dan 
 PAN amatlah kritikal dan perlu segera dilakukan. Hal ini demikian bukan sahaja kerana 
 ketiadaan  tajuk  yang  serupa,  selain  itu  juga  kajian  akademik  yang  membincangkan 
 sekularisme  dan  parti  politik  di  Indonesia,  sememangnya  masih  jarang  dilakukan. 


Tambahan  pula,  sekularisme  merupakan  salah  satu  ideologi  moden  yang  bercanggah 
 dengan  sistem  pandangan  hidup  (worldview)  Islam  yang  tidak  memisahkan  antara 
 pekara-perkara  duniawi  dan  ukhrawi.  Dengan  pelaksanaan  kajian  seumpama  ini, 
 diharapkan  umat  Islam  menjadi  lebih  arif  dalam  menganalisis  dan  memahami  bentuk-
 bentuk  sekularisme  politik  di  Indonesia.  Oleh  itu,  penulis  bercadang  untuk  melakukan 
 kajian terhadap sekularisme politik yang wujud dalam dua parti politik tersebut.  


Mengapa Partai Kebangkitan Bangsa (PKB) dan Partai Amanat Nasional (PAN)?

Terdapat beberapa sebab penulis memilih Partai Kebangkitan Bangsa (PKB) dan 
 Partai  Amanat  Nasional  (PAN)  sebagai  objek  kajian.  Antara  sebab  yang  membawa 
 kepada kajian ini adalah PKB dan PAN merupakan parti Islam relatif yang masih baru 
 kerana  ditubuhkan  pada  tahun  1998  dan  mewakili  parti  Islam  yang  mendapatkan  undi 
 dan  pungutan  suara  yang  cukup  meyakinkan  dan  stabil  pada  setiap  pilihan  raya  sejak 
        


12 Sikap politik PKB dan PAN yang lebih  memilih posisi  “tengah” di antara kelompok nasionalis-Islam 
 dan nasionalis-sekuler seumpama ini, menjadikan kedua-duanya pada posisi abu-abu atau wilayah kabur 
 (blurred).  Aris  Ananta,  Evi  Nurvidya  Arifin  dan  Leo  Suryadinata, Emerging  Democracy  in  Indonesia 
 (Singapore: Institute of Southeast Asian Studies, 2005), 123. Rizal Sukma, Islam in Indonesian Foreign 
 Policy: Domestic  Weakness and the Dilemma of Dual Identity (Routledge, 2004), 95, Marco Bunte dan 
 Andreas  Ufen, Democratization  in  Post-Soeharto  Indonesia  (Routledge,  2008),  158,  Paul  J.  Smith, 
 Terrorism  and  Violence  in  Southeast  Asia;  Transnational  Challenges  to  States  and  Regional  Stability 
 (M.E. Sharpe, 2005), 102. 

tahun  1999  sehingga  tahun  2014.  Selain  itu,  PKB  dan  PAN  secara  tidak  langsung 
 ditubuhkan  oleh  organisasi  sosial-politik  kemasyarakatan  yang  terbesar  di  Indonesia, 
 iaitu Nahdlatul Ulama (NU) dan Muhammadiyah. Walaupun ianya tidak secara formal 
 menjadi wadah perjuangan politik bagi organisasi kemasyarakatan tersebut, namun PKB 
 dan  PAN  memiliki  majoriti  pengundi  daripada  kedua-dua  organisasi  Islam  tersebut. 


Oleh  yang  demikian,  wajarlah  wawasan  politik  parti  tersebut,  mengamalkan  wawasan 
 politik  yang  sebenar  daripada  organisasi  yang  diwakilinya.  Di  samping  itu,  apabila 
 mencecah  pada  tahap  tertentu,  PKB  dan  PAN  sangat  bergantung  kepada  pemikiran 
 tokoh  utamanya  iaitu  Abdurrahman  Wahid  dan  Amien  Rais.  Akhir  sekali,  PKB  dan 
 PAN merupakan parti politik Islam  yang mewakili perjuangan politik Islam gaya baru, 
 iaitu politik Islam substantif. 


1.3 Pernyataan Masalah Kajian

Secara  ringkas,  kajian  ini  memberi  tumpuan  kepada  beberapa  permasalahan 
 kajian seperti berikut: 


1. Apakah  maksud  sekularisme  dan  hubungkaitnya  dengan  perkembangan  politik 
 di Indonesia? 


2. Bagaimanakah  paradigma  hubungan  Islam  dan  negara  menurut  Partai 
 Kebangkitan Bangsa dan Partai Amanat Nasional? 


3. Apakah unsur-unsur sekularisme politik dalam Partai  Kebangkitan Bangsa dan 
 Partai Amanat Nasional? 


4. Apakah  faktor-faktor  yang  menyebabkan  wujudnya  sekularisme  politik  dalam 
 Partai Kebangkitan Bangsa dan Partai Amanat Nasional? 


5. Apakah  impak  yang  dihasilkan  oleh  sekularisme  politik  dalam  Partai 
 Kebangkitan Bangsa dan Partai Amanat Nasional? 


University


of  Malaya



(24)8 


1.4 Objektif Kajian

Objektif yang hendak dicapai dalam kajian ini adalah: 


1. Mengkaji  sekularisme  dan  hubungkaitnya  dengan  perkembangan  politik  di 
 Indonesia  


2. Menganalisis  paradigma  hubungan  Islam  dan  negara  menurut  Partai 
 Kebangkitan Bangsa dan Partai Amanat Nasional.  


3. Menganalisis unsur-unsur sekularisme politik dalam Partai Kebangkitan Bangsa 
 dan Partai Amanat Nasional. 


4. Menyenarai  dan  menghuraikan  faktor-faktor  yang  menyebabkan  wujudnya 
 sekularisme politik dalam Partai Kebangkitan Bangsa dan Partai Amanat Nasional. 


5. Menganalisis  impak  yang  ditimbulkan  oleh  sekularisme  politik  dalam  Partai 
 Kebangkitan Bangsa dan Partai Amanat Nasional. 


1.5  Pengertian Tajuk 
 1.  Sekularisme

Istilah  secular  berasal  daripada  bahasa  Latin saeculum  yang  memiliki  dua 
 konotasi makna, iaitu waktu (time) dan tempat (location). Waktu bererti masa sekarang/ 


kontemporari,  manakala  tempat  menunjukkan  dunia/  duniawi.  Secara  sederhana, 
 sekularisme  bermaksud  pemisahan  negara  (politik)  daripada  kuasa  agama.  Ianya 
 bermakna suatu fahaman (doktrin, pendirian dan sebagainya)  yang menolak nilai-nilai 
 keagamaan  dalam  kehidupan  sosial  manusia.13  Sekularisme  merupakan  ideologi  dan 
 pandangan hidup yang tertutup, sepertimana agama, dan memiliki halatuju pembebasan 
 manusia  daripada  kawalan  agama  dan  metafizik  terhadap  akal  dan  bahasa  manusia.14
 Natijahnya,  setiap  individu  berusaha  membebaskan  dirinya  daripada  kekangan 


       


13 Budhy Munawar Rachman, Argumentasi Islam Untuk Sekularisme, 14 & 16-17. 


14  Seperti  yang  diambil  daripada  Cornelis  van  Peursen  dalam  sebuah  laporan  konferensi  di  Ecumenical 
 Institute of Bossey, Switzerland, September 1965 oleh Harvey Cox dalam karyanya, The Secular City, 2. 


University


of  Malaya



(25)9 


kekuatan  supernatural,  menafikan  pemerhatian  terhadapnya  dan  sebaliknya  lebih 
 mengutamakan pemerhatian terhadap perkara-perkara duniawi sahaja.  


2.  Parti Politik Islam

Menurut M. Arskal Salim, terdapat lima perkara untuk mengenalpasti sama ada 
 sebuah  parti  politik  itu  merupakan  parti  Islam  atau  tidak;  iaitu  nama,  asas,  tanda 
 gambar/simbol, tujuan/ program dan pengundi. Mengikut kriteria ini, parti Islam adalah 
 parti  yang  menggunakan  label  Islam  (nama,  asas  dan  tanda  gambar);  atau  parti  yang 
 tidak  menggunakan  label  Islam  tetapi  hakikat  perjuangannya  tertumpu  untuk 
 kepentingan  umat  Islam  tanpa  mengabaikan  kepentingan  masyarakat  daripada  agama 
 lain;  atau  parti  yang  tidak  menggunakan  label  Islam  dan  tujuan/  programnya  untuk 
 kepentingan  semua  warganegara,  tetapi  pengundi  utamanya  berasal  daripada  umat 
 Islam.15


Parti  politik  Islam  dapat  ditakrifkan  sebagai  parti  politik  yang  dipimpin  oleh 
 tokoh agama Islam, menggunakan asas Islam mahupun bukan Islam sebagai asas parti, 
 memiliki  orientasi  politik  yang  tertutup  (menerima  anggota  daripada  golongan  Islam 
 sahaja)  atau  terbuka  (menerima  anggota  daripada  pelbagai  golongan  termasuk  bukan 
 Islam)  dan  berusaha  meraih  simpati  untuk  merebut  suara  daripada  masyarakat  Islam 
 sebagai  asas  utama  perjuangan.16  Walaupun  tidak  menyatakan  parti  tersebut  secara 
 jelas sebagai parti Islam, namun PKB dan PAN dapat dikategorikan sebagai parti Islam 
        


15 M. Arskal Salim G.P., Partai Islam dan Relasi Agama-Negara (Jakarta: Pusat Penelitian IAIN Jakarta, 
 1999), 8-11, dan M. Arskal Salim G.P., “Fragmentasi Partai Islam,” dalam Mengapa Parti Islam Kalah? 


Perjalanan Politik Islam dari Pra Pemilu’99 Sampai Pemilihan Presiden, ed. Hamim Basyaib dan Hamid 
 Abidin (Jakarta; Alvabet, Oktober 1999), 99-103. 


16  Al-Chaidar, Pemilu  1999;  Pertarungan  Ideologis  Partai-Partai  Islam  Versus  Partai-Partai  Sekuler 
 (Jakarta: Darul Falah, Syawal 1419 H), vi dan 121-141. Bandingkan dengan klasifikasi parti politik Islam 
 di Indonesia setelah reformasi seperti yang dijelaskan oleh beberapa penulis lain. Menurut Kuntowijoyo, 
 misalnya, penubuhan parti-parti politik di Indonesia dapat diklasifikasikan ke dalam empat kategori besar 
 iaitu  pertama,  parti  berasaskan  Islam  yang  meliputi  PUI,  PKU,  Partai  Masyumi  Baru,  PPP,  PSII,  PSII 
 1905,  Masyumi,  PBB,  PK(S),  PNU  dan  Partai  Persatuan.  Kedua  Partai  berdasar  objektivikasi  yang 
 merangkumi PIB, KAMI, PAY, PAN, PID, SUNI, PDR dan Partai Cinta Damai. Ketiga Partai berdasar 
 spasialisasi  yang  meliputi  PKB,  Golkar  dan  Partai  Rakyat  Indonesia.  Keempat  Partai  sekuler  iaitu  PDI 
 Perjuangan, Murba, Partai Rakyat Demokratik dan sebagainya. Lihat Kuntowijoyo, Identitas Politik Umat 
 Islam (Jakarta: Mizan dan Majalah Ummat, 1997). 

menurut  kriteria  yang  telah  dinyatakan.  Selain  PKB  dan  PAN,  ciri-ciri  parti  politik 
 Islam  juga  terdapat  dalam  Partai  Syarikat  Islam  Indonesia,  Partai  Persatuan 
 Pembangunan,  Partai  Ummat  Muslimin  Indonesia,  Partai  Keadilan  Sejahtera,  Partai 
 Bulan Bintang, Partai Umat Islam dan sebagainya. 


1.6 Skop Kajian

Kajian  ini  meliputi  penganalisisan  terhadap  sekularisme  politik  yang  wujud 
 dalam parti politik Islam Indonesia, khususnya PKB dan PAN. Kajian ini terhad kepada 
 penyelidikan ke atas paradigma hubungan Islam dan negara menurut perspektif kedua-
 dua  parti  tersebut.  Fokus  kajian  ditekankan  kepada  perbahasan  mengenai  aspek-aspek 
 ideologi,  demokrasi  dan  kebangsaan  serta  analisis  terhadap  beberapa  pendapat  politik 
 tertentu  yang  berkaitan  dengan  hubungan  Islam  dan  negara  sepertimana  yang 
 diamalkan oleh PKB dan PAN.  


Analisis yang terperinci akan dilakukan terhadap beberapa sikap dan kenyataan 
 parti sepertimana  yang dijelaskan dan diamalkan oleh PKB dan PAN sepanjang tahun 
 1998 sehingga tahun 2014. Sememangnya, tidak semua pendapat parti berkaitan secara 
 langsung  dengan  paradigma  hubungan  Islam  dan  negara.  Oleh  itu,  penulis  akan 
 memilih beberapa pendapat politik tertentu yang dianggap memiliki hubungkait secara 
 langsung  dengan  wacana  tersebut  seumpama  Islam  sebagai  asas  dan  ideologi  parti, 
 Piagam  Jakarta,  Syariat  Islam,  Isu  Syiah  dan  Ahmadiyah,  kepemimpinan  perempuan 
 dan bukan Muslim dan sebagainya. Kajian tidak membincangkan perkara-perkara yang 
 tidak  berkait  langsung  dengan  hubungan  Islam  dan  negara  seumpama  isu  anggaran 
 perbelanjaan  negara,  hubungan  antarabangsa,  akta  pilihan  raya,  akta  raswah, 
 penubuhan  daerah  baru,  undang-undang  kastam,  pelaburan,  pengangkutan  dan 
 sebagainya. 

1.7 Kepentingan Kajian

Menurut anggapan sebahagian tokoh, transformasi pemikiran politik Islam yang 
 dijelaskan  pertama  kalinya  oleh  masyarakat  Islam  Kultural17  atau  Reformis18  pada 
 tahun  1970-an,  telah  menunjukkan  kesan  yang  cukup  mendalam  bagi  perubahan 
 orientasi  ideologis  dan  pendekatan  politik  yang  diamalkan  oleh  kebanyakan  parti 
 politik  Islam  di  Indonesia,  khususnya  ketika  kekuatan  politik  Orde  Baru  runtuh.  Pada 
 tahap  tertentu,  gerakan  pembaruan  pemikiran  ini  mencetuskan  aksi  politik  yang 
 dipandang  masih  justifiable  secara  teologis.  Namun  pada  tahap  lain,  gerakan 
 reaktualisasi  pemikiran  tersebut  menimbulkan  usaha-usaha  dekonstruktif  terhadap 
 ajaran-ajaran  yang  sudah  mapan,  dan  kemudian  menggantikannya  dengan  fahaman-
 fahaman  baru  yang  dihasilkan  daripada  usaha  kontekstualisasi  Islam  bagi 
 menyesuaikannya dengan tuntutan zaman.  


Hal  ini  membawa  maksud  bahawa  Islam  mesti  disesuaikan  dengan 
 perkembangan  zaman  dan  bukan  sebaliknya;  membentuk  perkembangan  zaman  yang 
 sesuai  dengan  tuntunan  Islam.  Mungkin  fenomena  diskursif  ini  menemukan  ruang 
 gerak  di  dalam  arena  politik  Indonesia.  Realiti  mengenai  masyarakat  moden,  rasional 
 dan  pragmatis,  memaksa  banyak  parti  politik  Islam  untuk  berkompromi  terhadap 
 keyakinan  ideologis  mereka.  Kompromi  ideologis-politis  ini  biasanya  akan  mencari 
 landasan-landasan  teologis,  daripada  al-Quran  dan  al-Sunnah,  yang  dianggap 
 bersesuaian,  dan  kemudiannya  akan  dikemaskini  melalui  retorik-retorik  pembenar 
 sehingga tidak nampak hakikat yang sebenar.  


Terdapat sejumlah masyarakat yang tidak menyedari berlakunya realiti tersebut. 


Parti politik juga bersifat demikian, di mana mereka tidak menyedari bahawa sikap dan 
 pendapat  politik  mereka,  telah  mencerminkan  perilaku-perilaku  yang  sekular.  Lebih 
        


17 Iaitu kalangan yang memilih gerakan transformasi sosial dengan cara menawarkan Islam yang ramah, 
 tidak  terlalu  ideologis  dan  dogmatis  sepertimana  telah  berlaku  di  Indonesia  pada  masa-masa  sebelum 
 tahun  1970-an.  Bahtiar  Effendy, (Re)politisasi  Islam;  Pernahkah  Islam  Berhenti  Berpolitik?  (Jakarta: 


Penerbit Mizan, 2000), 191. 


18 Lihat Budhy Munawar Rachman, Argumentasi Islam, 101-107. 

menghairankan, terdapat parti politik yang berani melakukan kompromi ideologis demi 
 mencapai matlamat-matlamat sesaat (pragmatis), padahal mereka sedar bahawa perkara 
 tersebut,  secara  ideologis,  tidak  dibenarkan.  Perkara  ini  menunjukan  bahawa  parti 
 politik  Islam  masih  mengalami  kesulitan  bagi  menentukan  strategi  yang  tepat  untuk 
 menyokong kewujudan mereka dalam ranah dan sistem politik moden Indonesia  yang 
 sekular. 


Berdasarkan  kontroversi  yang  dinyatakan  di  atas,  penelitian  bagi  mengetahui 
 secara  kritis  unsur-unsur  sekularisme  dalam  parti  politik  Islam  di  Indonesia  amatlah 
 penting  untuk  diadakan;  khususnya  melalui  paradigma  hubungan  Islam  dan  negara 
 menurut PKB dan PAN.  


1.8 Kajian Terdahulu

Berkaitan  dengan  sekularisasi  atau  sekularisme,  terdapat  pelbagai  penelitian 
 yang telah dilaksanakan, antaranya; 


1.  Sekularisme  dalam  Politik;  Satu  Kajian  Menurut  Perspektif  Islam  oleh 
 Mohd. Adlin Bin Salleh.19  


Kajian ini membincangkan mengenai fahaman sekularisasi yang tersebar luas di 
 seluruh pelusuk dunia, namun lebih berfokus kepada pengaruhnya dalam bidang politik 
 dan pemerintahan di Malaysia. Beliau menyimpulkan bahawa fahaman sekularisasi ini 
 merupakan  perkara  asing  dan  terpesong  daripada  aqidah  Islam  yang  bersandarkan 
 kepada  TauÍÊd  UlËhiyyah.  Oleh  itu,  umat  Islam  wajib  menolak  fahaman  tersebut  dan 
 wajib menegakkan syariat Islam secara shumËl. 


       


19 Mohd. Adlin Bin Salleh, “Sekularisme dalam Politik; Satu Kajian Menurut Perspektif Islam” (Disertasi 
 Master, Jabatan Akidah dan Pemikiran Islam, UM, 1999). 

Selain  itu,  beliau  juga  menyatakan  bahawa  Malaysia  belum  menjadi  negara 
 Islam  tulen  kerana  tidak  memberikan  kebebasan  yang  cukup  bagi  umat  Islam  untuk 
 mempraktikkan Islam sepenuhnya. Kajian ini memiliki objek kajian yang sama dengan 
 cadangan  tajuk  penulis,  iaitu  sekularisasi  dalam  bidang  politik.  Penulis  bersetuju 
 dengan  Adli  yang  menyatakan  bahawa  sekularisasi  adalah  proses  keterpisahan  antara 
 agama  dan  negara.  Tentu  sahaja,  ini  bertentangan  dengan  ajaran  Islam  yang 
 menegaskan bersatunya kedua-dua perkara tersebut. Walau bagaimanapun, Adlin tidak 
 melakukan  penelitian  secara  komprehensif,  khususnya  terhadap  parti  politik  Islam 
 tertentu,  sehingga  memiliki  keterbatasan  hasil  kajian  terhadap  fenomena  sekularisasi 
 dalam  parti-parti  tersebut.  Sebagai  objek  kajian,  sekularisme  dibincangkan  pada 
 tahapan  teori  atau  wacana  sahaja.  Perbincangan  tidak  disempurnakan  dengan 
 mengambil  kira  bagaimana  sekularisme  tersebut  telah  berlaku  dan  diamalkan  di 
 Malaysia.  


Selain  perbezaan  tersebut,  konteks  wilayah  kenegaraan  juga  tidak  sama.  Adlin 
 menjadikan Malaysia sebagai wilayah kajian, manakala penulis menjadikan Indonesia, 
 dan lebih spesifik lagi PKB dan PAN, sebagai objek kajian. 


2.  Sekularisasi  Dalam  Partai  Politik  di  Indonesia;  Studi  atas  Partai 
 Kebangkitan Bangsa oleh Sutarno.20


Kajian ini berusaha untuk mengetengahkan perbincangan mengenai sekularisasi 
 sebagai  suatu  bentuk  cabaran  pemikiran  yang  kini  dihadapi  oleh  kebanyakan  parti 
 politik  di  Indonesia,  khususnya  PKB.  Sebagai  parti  yang  ditubuhkan  oleh  organisasi 
 massa terbesar di  Indonesia, iaitu Nahdlatul Ulama, PKB seharusnya berjuang, di satu 
 pihak, untuk melestarikan kesatuan politik yang telah dibangunkan oleh The Founding 
 Fathers of Indonesia, namun begitu, di pihak lain pula PKB mesti meneruskan sesuatu 
        


20 Sutarno, “Sekularisasi Dalam Partai Politik di Indonesia; Studi atas Partai Kebangkitan Bangsa” (Tesis 
 Undergraduate, Universitas Islam Negeri Sunan Kalijaga, Jogjakarta, 2005).  

yang  telah  menjadi  keputusan  berupa  pandangan  politik  tentang  format  Negara. 


Kesannya,  walaupun  di  satu  sisi,  tujuannya  adalah  untuk  menjauhkan  parti  tersebut 
 daripada  sikap-sikap  sekular,  namun  begitu,  situasi  sebaliknya  telah  berlaku,  di  mana 
 PKB  dilihat  tidak  berupaya  sepenuhnya  menepis  arus  sekularisasi  yang  dahsyat. 


Perkara  ini  dapat  diketahui  apabila  kita  amati  semangat  perjuangan  politik  PKB  yang 
 ingin membentuk format Negara yang tidak berasaskan sesuatu agama (Islam).  


Meskipun  memiliki  matlamat  kajian  yang  sama,  namun  begitu  penelitian  ini 
 berbeza  dengan  tajuk  yang  penulis  cadangkan.  Sutarno  tidak  menyentuh  konsep 
 hubungan  Islam  dan  negara  menurut  PKB  dan  kemudian  menjelaskannya  sebagai 
 landasan  teoritis  bagi  menganalisis  beberapa  pendapat  politik  tertentu.  Beliau 
 menjelaskan mengenai beberapa perkara yang dianggap bercanggahan (sekular) dengan 
 prinsip  politik  Islam,  namun  tidak  menjelaskannya  sebagai  sebuah  rangkaian  yang 
 saling berkaitan antara satu sama lain. 


3.  Dialektika  Islam;  Tafsir  Sosiologis  atas  Sekularisasi  dan  Islamisasi  di 
 Indonesia oleh Yudi Latief.21


Buku  ini  adalah  merupakan  terjemahan  tesis  master  Yudi  Latif  ketika  beliau 
 mengambil  program  tersebut  di  Australian  National  University  pada  tahun  1999. 


Berdasarkan  idea  utama  yang  menyatakan  bahawa  Islam  bukanlah  realiti  monolitik, 
 Yudi  berupaya  menjelaskan  permulaan  dan  perkembangan  sekularisasi  dan  Islamisasi 
 di  Indonesia.  Menurut  beliau,  kedua-dua  perkara  tersebut  berlaku  secara  seiring  dan 
 sukar untuk dikatakan bahawa sesuatu perkara itu lebih baik dari perkara yang lain.  


   Berkaitan  dengan  sikap  atau  respon  yang  ditunjukkan  oleh  umat  Islam  di 
 Indonesia  terhadap  sekularisasi,  Yudi  menyatakan  bahawa  ianya  terbahagi  kepada 
 beberapa  kumpulan.  Sebahagian  Muslimin  bersikap  akomodatif  terhadap  pemikiran 
        


21 Yudi Latief, Dialektika Islam; Tafsir Sosiologis atas Sekularisasi dan Islamisasi di Indonesia (Jakarta: 


Jalasutra, 2007). 

sekular  atas  dasar  modenisasi  komuniti  mereka.  Manakala,  terdapat  juga  sebahagian 
 muslimin yang lain lebih memilih idea-idea modenisasi yang berpaksikan ajaran-ajaran 
 Islam. Secara kolektifnya, beliau mengelompokkan kumpulan pertama tersebut sebagai 
 kelompok  yang  menginginkan  modenisasi  Islam,  dan  kelompok  kedua  pula 
 menginginkan Islam yang lebih bersifat moden.  


Secara  lebih  mendalam,  Yudi  juga  berjaya  memetakan  parti  politik  Islam  di 
 Indonesia  ke  dalam  beberapa  kategori,  iaitu  Fundamentalis  (dengan  sub-kategori 
 moden  Islam,  rejeksionis  neo-tradisionalisme,  fundamentalisme  sederhana/  moderat) 
 dan  Sekular  (neo-modenisme  Islam,  akomodasionis  neo-tradisionalis  dan  sekularisme 
 sederhana/  moderat)  Menurut  beliau,  Amien  Rais  (PAN)  sesuai  untuk  dikategorikan 
 sebagai  pemikir  Muslim  neo-modenis  dan  Abdurrahman  Wahid,  sepertimana  juga 
 Matori Abdul Jalil (PKB), sebagai pemikir Muslim akomodasionis neotradisonalis.  


Walaupun  telah  berjaya  memberikan  gambaran  yang  luas  tentang  projek 
 sekularisasi, namun dalam kajian ini masih terdapat ruang kosong dimana sekularisasi 
 atau sekularisme dalam parti-parti politik Islam di Indonesia, khususnya PKB dan PAN 
 belum  dibincangkan.  Kajian  diatas  hanya  mengkategorikan  pemimpin  PAN  dan  PKB 
 dalam  kategori-kategori  tertentu,  namun  kajian  tersebut  belum  berjaya  menjelaskan 
 secara tuntas bagaimana idea dan pemikiran mereka memberikan pengaruh dan peranan 
 yang signifikan dalam menentukan landasan dan sikap politik parti. 


4.  Sekularisasi  Setengah  Hati:  Politik  Islam  Indonesia  Dalam  Periode 
 Formatif oleh Irsyad Zamjani.22


Buku  ini  menghuraikan  berkenaan  dengan  sekularisasi  yang  berlaku  apabila 
 kesedaran  bangsa  Indonesia  bermula  pada  tahun  1945  sehingga  tahun  1955.  Irsyad 
 menggambarkan  secara  historis  kekalahan  politik  Islam  ke  tangan  penguasa  sekular 
        


22 Irsyad Zamjani, Sekularisasi Setengah Hati: Politik Islam Indonesia Dalam Periode Formatif (Jakarta: 


Dian Rakyat, 2010). 

dalam  tempoh  sepuluh  tahun  pertama  setelah  kemerdekaan  Indonesia.  Dalam  hasil 
 kajiannya,  Irsyad  menyatakan  bahawa  definisi  sekularisasi  boleh  dipecahkan  kepada 
 tiga perkara, iaitu  sekularisasi  pada asas legitimasi,  sekularisasi  identiti kelompok dan 
 sekularisasi sebagai pragmatisasi.  


Sekularisasi  pada  asas  legitimasi  wujud  dalam  pandangan  parti-parti  Islam 
 untuk mengurangkan peranan ulama sebagai ahlul Íalli wa al-‘aqdi. Perkara ini secara 
 jelas  dapat  diperhatikan  pada  posisi  ulama  dalam  parti  Masyumi,  PSII,  NU  dan  Perti. 


Sekularisasi  dalam  identiti  kelompok  berlaku  apabila  kelompok  politik  Islam  mula 
 membangunkan identiti-identiti politik baru. Politik Islam mula berpecah menjadi sub-
 kelompok  yang  merangkumi  aliran  lokal-tradisionalis,  kosmopolit-modenis  dan 
 modenis-konservatif.  


Sekularisasi  sebagai  pragmatisme  menyatakan  bahawa  sebagai  kesan  daripada 
 liberalisasi  politik  di  Indonesia  khususnya  dalam  tempoh  pemerintahan  demokrasi 
 berparlimen,  hampir  semua  parti  politik  Islam  terperangkap  dalam  permainan  politik 
 pragmatis.  Perti  dan  PSII,  contohnya,  telah  sering  kali  menjalinkan  pakatan  politik 
 dengan  Partai  Komunis  Indonesia  (PKI)  yang  secara  tradisional  dianggap  sebagai 
 kelompok  anti-Tuhan.  Demikian  juga  dengan  parti  NU.  Dengan  pelbagai  alasan  yang 
 kononya  bersumberkan  dalil-dalil  fiqh,  sering  kali  golongan  ulama  dalam  parti  ini 
 menjamin keabsyahan tindakan politik parti yang jelas-jelas dituntut oleh faktor-faktor 
 pragmatis. 


Setelah  mencapai  tahap  tertentu,  Irsyad  menggunakan  landasan  teoritis  yang 
 sama  seperti  yang  telah  digunakan  oleh  penulis  dalam  kajian  ini.  Namun  ternyata 
 landasan  tersebut  tidak  sepenuhnya  digunakan  oleh  Irsyad  untuk  menganalisis 
 sekularisasi  tersebut  secara  lebih  menyeluruh.  Beliau  hanya  menggunakan  dua  unsur 
 sahaja. Keadaan ini berbeza dengan kajian penulis yang mencuba menggunakan empat 
 unsur sekularisasi sebagai landasan teori dalam kajian. Selain itu, perbezaan objek dan 

tempoh  kajian  juga  menjadikan  karya  Irsyad  tersebut  jauh  berbeza  dengan  kajian 
 penulis.      


Seluruh kajian di atas menjelaskan perihal sekularisasi atau sekularisme. Kajian 
 diatas  menganalisis  bagaimana  sekularisme  berlaku  pada  tahapan  negara,  iaitu 
 Indonesia dan Malaysia, dan tahapan parti politik, iaitu  PKB. Penulis  melihat  bahawa 
 kajian  yang  dilakukan  pada  tahapan  negara,  hanya  mampu  menjelaskan  sekularisasi 
 sebagai  sebuah  fenomena  yang  berlaku  secara  agak  luas.  Fenomena  yang  berlaku 
 secara  lebih  spesifik,  iaitu  pada  tahapan  parti  politik  atau  ahli  politik,  belum 
 mendapatkan  perhatian  yang  memadai.  Proses  sekularisasi  dan  amalan-amalan  yang 
 mencerminkan  ideologi  tersebut,  juga  belum  dikaji  secara  menyeluruh.  Selain  itu, 
 kajian-kajian  tersebut  juga  terhad  kepada  peristiwa-peristiwa  yang  telah  berlaku  pada 
 masa  lalu  sahaja.  Ianya  tidak  mengambil  kira  data-data  atau  peristiwa-peristiwa 
 terbaharu.  Dengan  demikian,  ianya  bukan  merupakan  hasil  analisis  yang  terkini. 


Apatah lagi, penggunaan landasan teori yang tidak memadai, menyebabkan hasil kajian 
 yang lemah, dapat diperdebatkan dan tidak valid.  


Perkara  ini  berbeza  dengan  kajian  penulis.  Penulis  menganalisis  sekularisme 
 sebagai  sebuah  ideologi  yang  menggesa  dilakukannya  pemisahan  agama  dan  politik 
 pada tahapan yang cukup spesifik iaitu PKB dan PAN. Untuk menjamin kesahan kajian 
 tersebut, penulis menggunakan satu rumusan mengenai sekularisasi politik sepertimana 
 dikembangkan  oleh  Donald  Eugene  Smith.  Penulis  melakukan  analisis  keatas 
 sekularisme  politik  tersebut  mengikut  kepada  keseluruhan  rumusan  yang  beliau 
 tawarkan. Selain itu, batasan masa kajian antara tahun 1998 sehingga 2014, menjamin 
 kesahihan data dan temuan kajian yang terbaharu. 

Berikut merupakan beberapa penelitian hasil daripada pemerhatian kajian dalam 
 parti politik Islam di Indonesia: 


1.  Sejarah Perkembangan Parti-Parti Islam di Indonesia mulai Zaman Orde 
 Baru sehingga Tahun 2001 oleh Muqoddam Cholil.23  


Tesis  Ph.D  ini  mendedahkan  sejarah  penubuhan  dan  pergerakan  parti  politik 
 Islam  dan parti  Politik berasaskan massa  Islam  semenjak awal  pemerintahan Soeharto 
 sehingga  tahun  2001.  Beliau  memberi  deskripsi  secara  jelas  pensejarahan  hubungan 
 Orde Baru dengan  Islam  yang kadangkala mengalami  masa-masa  yang sangat  tegang, 
 namun begitu muncul sikap akomodatif penguasa terhadap umat Islam pada masa-masa 
 tertentu. Menurut beliau, keruntuhan Orde Baru telah mendorong terjadinya fenomena-
 fenomena politik seperti euphoria penubuhan pelbagai parti politik dan keinginan yang 
 sangat  kuat  daripada  sebahagian  besar  umat  Islam  untuk  mengaplikasikan  syariah 
 Islam.  Selepas  terjadinya  peristiwa-peristiwa  tersebut,  pada  pilihan  raya  1999  parti-
 parti  politik  Islam  telah  berjaya  membuktikan  bahawa  kekuatan  umat  Islam  mampu 
 mengalahkan barisan kebangsaan sekular di negara itu.  


Kemenangan Amien Rais sebagai ketua MPR mengalahkan Matori Abdul Jalil 
 dan  kejayaan  Abdurrahman  Wahid  menewaskan  Megawati  Soekarno  Putri  sebagai 
 presiden  membuktikan  bahawa  parti-parti  Islam  dapat  bersatu  padu  bagi  menyatukan 
 langkah  perjuangan  politiknya.  Kajian  ini  memberikan  sumbangan  awal  yang  cukup 
 bagi  kajian  penulis;  sekurang-kurangnya  daripada  sudut  pandang  sejarah  penubuhan 
 parti-parti  Islam  tertentu.  Namun,  Muqoddam  berasa  cukup  dengan  mendedahkan 
 secara  deskriptif  fenomena  penubuhan  parti-parti  ini,  tanpa  melakukan  perbahasan 
 lebih  lanjut  berkaitan  dengan  struktur  pemahaman,  proses-proses  atau  perilaku  politik 


       


23  Muqoddam  Cholil,  “Sejarah  Perkembangan  Parti-Parti  Islam  di  Indonesia  mulai  Zaman  Orde  Baru 
 sehingga Tahun 2001” (tesis kedoktoran, APIUM; 2006).  

parti  yang terlibat, berkaitan dengan kajian penulis, yang cenderung memuatkan nilai-
 nilai sekular. 


2. Tipologi Politik Partai Islam di Indonesia Kontestan  Pemilu 2004 oleh Sri 
 Utaria.24  


Dalam  kajian  ini,  penulis  berupaya  untuk  menjelaskan  tipologi  dan  polarisasi 
 pemikiran politik daripada parti-parti politik Islam yang lahir selepas keruntuhan Orde 
 Baru  terutamanya  pada  pilihan  raya  2004.  Seperti  yang  diketahui,  Parti  Islam  telah 
 menjadi sebahagian daripada perjalanan demokrasi negara ini. Namun demikian, tidak 
 semua  Parti  Islam  menyatakan  parti  mereka  sebagai  parti  Islam.  Namun,  jika  dilihat 
 dari  platform,  tokoh-tokoh  dan  asas  massa  parti  tersebut  adalah  berlatar  belakangkan 
 Islam.  Secara  tuntas,  ianya  dapat  diklasifikasikan  menjadi;  Pertama,  formalistik  iaitu 
 parti  yang menjadikan  Islam sebagai  asas dan program  formal. Kedua, substansivistik 
 iaitu parti yang mementingkan pengembangan nilai-nilai Islam daripada simbol-simbol 
 Islam. Akhir sekali, yang ketiga, fundamentalisme iaitu kelompok parti yang cenderung 
 mengangkat kembali sendi-sendi Islam ke dalam realiti politik masa kini.    


Parti-parti tersebut sebenarnya memiliki perkaitan atau persamaan. Hal ini dapat 
 diketahui  dengan  mengketagorikan  parti  tersebut  kepada  tiga  iaitu:  formalistik, 
 substansivistik  dan  fundamentalisme.  Menurut  Utami,  PKB  dan  PAN  dapat 
 dikategorikan  ke  dalam  kelompok  substansivistik.  Kesimpulan  ini  sejajar  dengan 
 pengamatan  penulis,  bahawa  PKB  dan  PAN  memiliki  asas  politik  yang  cenderung 
 melihat  Islam  sebagai  pencetus  nilai-nilai  normatif  sahaja  dan  tidak  memberikan 
 keterangan-keterangan spesifik berkaitan dengan proses-proses yang melibatkan teknik 
 dalam  dunia  politik.  Kajian  Utami  didapati  terhad  kepada  perbahasan  tersebut  sahaja 
 dan  tidak  melakukan  perbahasan  lanjut  ke  atas  paradigma  substantivistik  tersebut. 


       


24 Sri Utaria, “Tipologi Politik Partai Islam di Indonesia Kontestan Pemilu 2004” (Thesis Sarjana Muda, 
 UIN Sunan Kalijaga Jogjakarta, 2009). 

Namun  begitu,  sebenarnya,  menurut  penulis,  kajian  ke  atas  wacana  ini  merupakan 
 perbahasan paling utama bagi mengetahui indikasi atau proses sekularisasi dalam tubuh 
 PKB dan PAN. 


3.   Islam Yes, Partai Islam Yes; Sejarah Perkembangan Partai-Partai Islam di 
 Indonesia oleh Lili Romli.25


Buku  ini  telah  mencatat  sejarah  perkembangan  parti-parti  Islam  di  Indonesia 
 yang  bermula  daripada  tahun  1945  sehingga  tahun  2006.  Kajian  ini  menumpukan 
 perhatian  kepada  penubuhan  parti-parti  Islam  dan  kaitannya  dengan  negara.  Antara 
 pemerhatian  terbesar  yang  diberikan  oleh  Lili  adalah  munculnya  kembali  keinginan 
 beberapa parti Islam untuk menegakkan Piagam Jakarta sebagai Undang-Undang Dasar 
 negara. Dengan mengambil kira tiga bentuk hubungan Islam dan negara, iaitu integral, 
 simbiotik  dan  sekularistik,  kajian  Lili  ini  tertumpu  kepada  perbahasan  mengenai  parti 
 politik Islam menurut kacamata integral atau formalistik, dimana konsep tentang negara 
 biasanya diwujudkan dalam bentuk simbolisme keagamaan. 


Kajian  ini  sebahagiannya  tertumpu  terhadap  PKB  dan  PAN  serta  peranan 
 keduanya  dalam  perdebatan  mengenai  isu  Piagam  Jakarta.  Menurut  Lili,  oleh  kerana 
 bentuk  pemahaman  keislamannya  yang  cenderung  ke  arah  substansialistik,  maka 
 kedua-dua  parti  tersebut  memandang  bahawa  Piagam  Jakarta,  atau  ideologi  Islam, 
 bukanlah  sesuatu  perkara  yang  mendasar.  Keengganan  kedua-dua  parti  tersebut  untuk 
 bersetuju  terhadap  Piagam  Jakarta  sebagai  dasar  negara,  menunjukkan  bahawa  PKB 
 dan  PAN  meyakini  bahawa  Islam  tidak  perlu  diperjuangkan  secara  simbolis,  namun 
 perlu direalisasikan secara substantif.  


       


25  Lili  Romli, Islam  Yes,  Partai  Islam  Yes;  Sejarah  Perkembangan  Partai-Partai  Islam  di  Indonesia 
 (Jakarta: Pustaka Pelajar, 2006). 

Kajian ini memiliki persamaan dengan kajian penulis dari segi objek, iaitu parti 
 politik  Islam.  Selain  itu,  seperti  kajian  yang  dijalankan  oleh  penulis,  Lili  juga 
 mengelompokkan  PKB  dan  PAN  sebagai  parti  politik  Islam  substansialistik.  Walau 
 bagaimanapun,  Lili  tidak  mengkaji  secara  mendalam  bagaimana  paradigma 
 substansialistik ini dapat dikaji dari segi pengertian, konsep dan realisasi praktikalnya. 


Kegagalan  dalam  melakukan  analisis  ini,  menyebabkan  kegagalan  pengkaji  untuk 
 menunjukkan sekularisme politik dalam PKB dan PAN. 


4.   Peta  Ideologi  Partai  Politik  Peserta  Pemilu  2009;  Laporan  Penelitian 
 Hibah Riset Fakultas Pemilu 2009 oleh Muhadi Sugiono dan Wawan Mas’udi.26


Kajian ini berusaha menganalisis peta ideologis parti politik peserta pilihan raya 
 di Indonesia pada tahun 2009.  Pemetaan idelogi parti politik dalam kajian ini dilakukan 
 melalui beberapa indikator. Pertama, kenyataan ideologis yang secara eksplisit terdapat 
 dalam  manifesto  dan  akta  (Anggaran  Dasar/Anggaran  Rumah  Tangga)  parti.  Kedua, 
 gagasan  dasar  dalam  isu-isu  kesejahteraan  (sosialisme  dan  liberalism).  Ketiga  gagasan 
 dasar parti tentang bentuk dan dasar Negara 


Kajian  tersebut  memperoleh  beberapa  penemuan.  Antaranya  adalah  PAN 
 dimasukkan dalam kategori parti sekular namun memiliki cita-cita politik yang berakar 
 pada agama, kemanusiaan dan kemajemukan. PKB pula tergolong dalam kategori parti 
 agama  yang  bercirikan  humanisme  keagamaan.  Selain  itu,  kajian  ini  juga  mendapati 
 bahawa  isu  hubungan  antara  agama  dan  negara  masih  menentukan  landasan  ideologis 
 tiap-tiap  parti.  Namun  demikian,  ideologi  yang  digariskan  oleh  parti  tidak  serta-merta 
 menjadi jiwa atau keutamaan dalam pertimbangan pandangan.  


       


26  Muhadi  Sugiono  dan  Wawan  Mas’udi, Peta  Ideologi  Partai  Politik  Peserta  Pemilu  2009;  Laporan 
 Penelitian Hibah Riset Fakultas Pemilu 2009 (Fakultas Ilmu Sosial dan Ilmu Politik, Universitas Gajah 
 Mada, Yogyakarta, 2008). 

Walaupun  ianya  berjaya  memberikan  gambaran  mengenai  ideologi  PKB  dan 
 PAN, namun kajian ini tidak menjelaskan secara terperinci tentang unsur-unsur sekular 
 dalam  kedua-dua  parti  tersebut.  Oleh  itu,  apabila  dibandingkan  dengan  kajian  ini, 
 kajian  penulis  bergerak  dalam  proses  analisis  yang  lebih  berfokus,  kerana  melibatkan 
 hanya  dua  parti  sahaja.  Kajian  penulis  juga  lebih  bersifat  komprehensif,  kerana 
 meletakkan ideologi hanya sebagai salah satu objek kajian sahaja. Dalam perbincangan 
 mengenai  hubungan  Islam  dan  negara,  penulis  secara  terperinci  menghuraikan  tiga 
 unsur terpenting, iaitu demokrasi, kebangsaan dan ideologi. 


Keseluruhan  kajian  di  atas,  membangkitkan  isu  yang  sama  dengan  kajian 
 penulis  iaitu  parti  politik  Islam  di  Indonesia.  Dengan  mengambil  kira  tipologi 
 integralistik, simbiotik dan sekularistik, kajian diatas mengelompokkan PKB dan PAN 
 ke  dalam  tipologi  simbiotik  atau  substantif.  Kenyataan  ini  sejalan  dengan  dapatan 
 kajian  penulis.  Meskipun  demikian,  kajian  di  atas  tidak  menjadikan  kedua-dua  parti 
 tersebut  sebagai  objek  utama  kajian.  Kajian  juga  cenderung  bersifat  deskriptif  kerana 
 hanya memaparkan gambaran parti sahaja dan tidak melakukan analisis ke atas ideologi 
 atau falsafah parti. Meskipun analisis tersebut wujud, namun ianya amat ringkas belaka.  


Berkaitan dengan PKB, beberapa karya bertulis telah dihasilkan dan penelitian 
 mengenainya telah dilakukan, antaranya; 


1.  Islam-Nasionalisme UMNO-PKB; Studi Komparasi dan Diplomasi oleh Dr.

A. Effendy Choirie.27


Buku  ini  merupakan  karya  yang  diambil  daripada  tesis  doktoral  penulis  yang 
 berjudul “Islam dan Nasionalisme; Kajian Perbandingan Mengenai Perjuangan Politik 
 UMNO  (Malaysia)  dan  PKB  (Indonesia)”.  Kajian  ini  berupaya  mendedahkan 
        


27  A.  Effendy  Choirie, Islam-Nasionalisme  UMNO-PKB;  Studi  Komparasi  dan  Diplomasi  (Jakarta; 


2008). 

pandangan  para  elit  UMNO  dan  PKB  dalam  mengembangkan  perspektif  mengenai 
 hubungan  antara  agama  dan  negara.  Oleh  itu,  dapat  disimpulkan  bahawa  agama  tidak 
 ditempatkan  dalam  kesatuan  organik  dengan  negara,  sebaliknya,  ianya  berdiri  sendiri 
 sebagai penjaga moral dalam aktiviti-aktiviti kenegaraan. Agama dan kekuasaan politik 
 bukan sesuatu  yang dapat dipisahkan secara diametral, tetapi dalam konteks substansi, 
 keduanya  dapat  dibezakan.  Dalam  kesimpulan  akhirnya,  Effendy  menyatakan  bahawa 
 parti  UMNO dan PKB adalah parti  yang berusaha menggabungkan aspirasi  Islam  dan 
 kebangsaan  dalam  falsafah  dan  orientasi  perjuangannya.  Maka,  rumusan  politik  yang 
 hendak  dibangunkan  adalah  sesebuah  negara  yang  terhasil  daripada  pembentukan 
 masyarakat  majmuk  seperti  Malaysia  dan  Indonesia  merupakan  negara  yang  secara 
 formal  bersifat  “sekular”  tetapi  dijiwai  oleh  nilai-nilai  keagamaan  (religious  nation 
 state).  


Selain itu, kesimpulan seterusnya adalah dialektika Islam-nasionalisme UMNO 
 dan  PKB  sangat  dipengaruhi  oleh  perbezaan  keadaan  politik  Malaysia  dan  Indonesia. 


Perbezaan artikulasi politik Islam UMNO dan PKB berlaku kerana perbezaan konteks 
 sejarah, politik, sosial dan budaya kedua-dua negara. Kajian ini merupakan sebahagian 
 daripada  titik  mula  idea  kajian  penulis.    Effendy  telah  mendedahkan  satu  kesimpulan 
 yang selari dengan pengamatan penulis bahawa indikator penting mengenai sekularisasi 
 dalam  PKB  adalah  paradigma  politik  parti  tersebut  dalam  melihat  hubungan  antara 
 Islam  dan  negara.  Walaupun  begitu,  beliau  tidak  membahas  dengan  lebih  lanjut 
 mengenai  perkara  ini.  Oleh  itu,  penulis  berusaha  mendedahkan  kajian  tersebut  secara 
 lebih mendalam dan komprehensif.   

2.  Peran dan Makna Politik NU dalam PKB; Studi Perkembangan Politik NU 
 pasca  Pemulihan  Khittah  1926  Dalam  Kehidupan  Ketatanegaraan  oleh  Mashudi 
 Zusro.28


Makalah  yang  diperoleh  daripada  tesis  sarjana  ini,  berusaha  membuktikan 
 mengenai  dinamika  perkembangan  yang  berlaku  dalam  pertubuhan  Nahdlatul  Ulama 
 sejak  awal  penubuhannya  sehingga  masa  kini.  Secara  ringkas,  perkembangan  tersebut 
 dapat  disimpulkan  melalui  tiga  bentuk,  iaitu;  Jam’iyyah  DÊniyyah  IjtimÉ’iyyah, 
 Jam’iyyah  SiyÉsiyyah  dan  kembali  kepada  Jam’iyyah  DÊniyyah  IjtimÉ’iyya.  Pada 
 hakikatnya, sepertimana telah ditetapkan dalam Khittah 1926, penubuhan NU memiliki 
 halatuju  sebagai  sebuah  organisasi  masyarakat  yang  tertumpu  kepada  sektor 
 pembangunan  sosial-keagamaan  dan  bukannya  politik  praktis.  Walau  bagaimanapun, 
 situasi  sosial  politik  pasca  reformasi  1998  yang  cenderung  bersifat  bebas  dan  plural, 
 berjaya  menarik  antusiasme  kaum  nahdliyyin  untuk  mendirikan  sebuah  parti  politik. 


Akhirnya,  pada  tahun  1998,  melalui  inisiatif  Abdurrahman  Wahid,  tertubuhlah  Partai 
 Kebangkitan Bangsa (PKB).  


Oleh  itu,  melalui  penubuhan  PKB  ini,  komitmen  NU  terhadap  Khittah  1926 
 mulai  dipersoalkan. Tidak hairanlah dalam beberapa ruang kesempatan, Abdurrahman 
 Wahid menegaskan keinginannya untuk melepaskan PKB daripada bayang-bayang NU; 


maksudnya  PKB  harus  dipisahkan  daripada  NU.  Tambahan  pula,  menurutnya  melalui 
 mekanisme  ini,  PKB  akan  menjadi  parti  orang  ramai  dan  tidak  hanya  menjadi  milik 
 warga  NU  sahaja.  Kajian  ini  memiliki  perkaitan  dengan  isi  tajuk  cadangan  penulis. 


Dalam  perbahasan  yang  terdapat  dalam  kajian  ini,  ianya  mengkaji  hubungan  antara 
 PKB  dan  NU  dan  keberkesanan  Abdurrahman  Wahid  dalam  membentuk  paradigma 
 yang  optimum  bagi  kedua-dua  entiti  ini.  Walau  bagaimanapun,  kajian  ini  tidak 
      
    
  





      
      
        
      


            
    
        Rujukan

        
            	
                        
                    



            
                View            
        

    


      
        
          

                    Muat turun sekarang ( PDF - 294 halaman - 12.84 MB )
            

      


              
          
            Outline

            
              
              
              
              
              
                              
    Aspek-Aspek Dalam Sekularisme Politik
                              
    Mabda SiyÉsiy PKB
                              
    Aspek Ideologi
                              
    Aspek Demokrasi
                              
    Hubungan PAN Dan Muhammadiyah
                              
    Aspek Ideologi
                              
    Aspek Demokrasi
                              
    Aspek Kebangsaan
                              
    Sekularisasi Pemisahan Negara
              
              
            

          

        

      
      
        
  DOKUMEN BERKAITAN

  
    
      
          
        
            ABDULLAH AHMAD BADAWI:  
        
      

        Dengan  beberapa  nilai  yang  telah  terinstitusi  dengan  kukuh  dalam  rejim  pemerintah  seperti  developmentalisme,  hubungan  kompleks  parti-birokrasi,  politik  penaungan,

    
      
          
        
            Strategi dan Sikap Politik PKB terhadap Pesantren 
        
      

        Dalam lingkup fungsi pendidikan, Partai Kebangkitan Bangsa (PKB) juga  melakukan edukasi terhadap kalangan pesantren meski mungkin masih terbatas pada  santri  senior  atau  keluarga

    
      
          
        
            PERJUANGAN WANITA DALAM AKTIVISME SOSIAL  DAN NASIONALISME DI TANAH MELAYU, 1929-1957 
        
      

        Wanita telah memainkan peranan penting dalam politik di Tanah Melayu sama  ada  dalam  bentuk  politik  formal  dan  politik  tidak  formal. Kajian  ini  mendedahkan  sumbangan  wanita

    
      
          
        
            PERSAINGAN POLITIK MELAYU DI SEMENANJUNG MALAYSIA,  1978-2013 
        
      

        Bagi  UMNO,  semua  prinsip  yang  terkandung  dalam  Perlembagaan  Persekutuan  termasuk  kedudukan  agama  Islam  sebagai  agama  persekutuan,  menjadi  pegangan  politik 

    
      
          
        
            Apakah cabaran besar Fadzil Mohd
        
      

        Apakah manfaat  yang boleh diambil dari tokoh yang dikaji dalam konteks dakwah  dan politik.. Noor sebagai Presiden Parti Islam

    
      
          
        
            ABDULLAH AHMAD BADAWI:  
        
      

        Dengan  beberapa  nilai  yang  telah  terinstitusi  dengan  kukuh  dalam  rejim  pemerintah  seperti  developmentalisme,  hubungan  kompleks  parti-birokrasi,  politik  penaungan,

    
      
          
        
            Persepsi Jemaah Tabligh terhadap dakwah Parti Islam SeMalaysia (PAS)
        
      

        Kajian  ini  merupakan  kajian  secara  umum  untuk  mengetahui  persepsi  Jemaah  Tabligh  terhadap  pelaksanaan  dakwah  Parti  Islam  SeMalaysia  (PAS)  melalui  politik.. Untuk

    
      
          
        
            OLEH PARTI POLITIK MCA 
        
      

        i)  Dapat menyedari  pengkaji  sama ada akhbar bebas dari segi liputan berita selagi  masih terdapat perniJikan dan pengawalan oleh parti pemerintah. ii)  Dapat  menyedarkan

      



      

    

    
            
            
      
  DOKUMEN BERKAITAN

  
          
        
    
        
    
    
        
            View of KERELEVANAN HUGUAN SIOU DALAM KONTEKS KESATUAN MASYARAKAT KADAZANDUSUN
        
        
            
                
                    
                    20
                

                
                    
                    0
                

                
                    
                    0
                

            

        

    


      

          
        
    
        
    
    
        
            View of Aplikasi Fiqh dalam Pembangunan
        
        
            
                
                    
                    12
                

                
                    
                    0
                

                
                    
                    0
                

            

        

    


      

          
        
    
        
    
    
        
            PAS: permuafakatan politik sebagai tapak integrasi dan peranan wanita
        
        
            
                
                    
                    35
                

                
                    
                    0
                

                
                    
                    0
                

            

        

    


      

          
        
    
        
    
    
        
            Kerajaan perpaduan dalam wacana parti politik Melayu-Muslim di Malaysia
        
        
            
                
                    
                    12
                

                
                    
                    0
                

                
                    
                    0
                

            

        

    


      

          
        
    
        
    
    
        
            Implikasi politik Melayuisme Sama-Bajau di Malaysia
        
        
            
                
                    
                    8
                

                
                    
                    0
                

                
                    
                    0
                

            

        

    


      

          
        
    
        
    
    
        
            Empat fungsi parti politik dimainkan oleh PKB kepada pesantren yang menyokong secara terbuka
        
        
            
                
                    
                    5
                

                
                    
                    0
                

                
                    
                    0
                

            

        

    


      

          
        
    
        
    
    
        
            Perbincangan tertumpu kepada sejarah kemunculan parti politik yang berasaskan Islam di Indonesia sejak awal kemerdekaan lagi
        
        
            
                
                    
                    50
                

                
                    
                    0
                

                
                    
                    0
                

            

        

    


      

          
        
    
        
    
    
        
            Hubungan Partai Kebangkitan Bangsa (PKB) dengan pesantren yang nantinya akan sangat menentukan bagaimana Partai Kebangkitan Bangsa (PKB) memerankan fungsinya sebagai partai politik terhadap pesantren yang berbeza ekspresi dukungannya tersebut
        
        
            
                
                    
                    34
                

                
                    
                    0
                

                
                    
                    0
                

            

        

    


      

      


              
          
            
          

        

          

  




  
  
  
    
      
        Syarikat

        	
             Tentang Kami
          
	
            Sitemap

          


      

      
        Hubungi  &  Bantuan

        	
             Hubungi Kami
          
	
             Feedback
          


      

      
        Legal

        	
             Syarat Penggunaan
          
	
             Polisi
          


      

      
        Social

        	
            
              
                
              
              Linkedin
            

          
	
            
              
                
              
              Facebook
            

          
	
            
              
                
              
              Twitter
            

          
	
            
              
                
              
              Pinterest
            

          


      

      
        Dapatkan aplikasi percuma kami

        	
              
                
              
            


      

    

    
      
        
          Sekoly
          
            
          
          Topik
                  

        
          
                        Bahasa:
            
              Bahasa Melayu
              
                
              
            
          

          Copyright azpdf.org © 2024

        

      

    

  





    



  
        
        
        
          


        
    
  
  
  




    
    

    
        
            
                

            

            
                                
            

        

    




    
        
            
                
                    
                        
                            
  

                            

                        
                            
  

                            

                        
                            
  

                            

                        
                            
  

                            

                        
                            
  

                            

                    

                    
                        

                        

                        

                        
                            
                                
                                
                                    
                                

                            

                        
                    

                    
                        
                            
                                
  

                                
                        

                        
                            
                                
  

                                
                        

                    

                

                                    
                        
                    

                            

        

    


